
Соопштение за новинари 

Новата програма на УСАИД им подава рака на учениците со хендикеп 

УСАИД, денеска, стартуваше нова програма за зголемување на можностите на 

учениците со хендикеп во основните училишта преку подобрување на нивните 

вештини. Програмата „Еднаков пристап за еднакви можности“ ќе го промовира 

користењето на асистивната технологија како алатка за подобрување на квалитетот на 

образованието на учениците со хендикеп во редовните училишни средини. 

 

„Технологијата може да биде моќна алатка за надминување на хендикепот и за 

поттикнување на интеграцијата на луѓето кои имаат толку многу што да понудат“ 

изјави г-ѓа Солве Рикер. „Образовните системи треба преку технологијата да ги 

искористат можностите што ги има една личност и да не создаваат нови бариери.“ 

 
„Оваа програма ќе им овозможи на учениците со хендикеп да го следат редовниот 

наставен процес што ќе ја поттикне нивната инклузија и интеграција во редовниот 

образовен систем“, рече Мајкл Фриц, директор на мисијата на УСАИД. „На подолг рок, 

програмата „Еднаков пристап за еднакви можности“ ќе придонесе за зголемување на 

конкурентноста на лицата со хендикеп на пазарот на трудот." 

 

Здружението „Отворете ги прозорците“ ќе ја спроведува оваа двегодишна програма, 

што ќе опфати една четвртина од училиштата во Македонија кои вклучуваат лица со 

хендикеп. Тие ќе ја проценат потребата на учениците со хендикеп во основните 

училишта, ќе обезбедат асистивни уреди и ќе обучат наставници од училиштата за тоа 

како да користат асистивна технологија. 

 

ЗАБЕЛЕШКА ДО ИЗДАВАЧОТ: 

За повеќе информации во врска со програмата, посетете ја страната 

www.openthewindows.org. Американскиот народ, преку УСАИД, има инвестирано над 

500 милиони долари во Македонија од 1993 година. УСАИД имплементира проекти 

кои креираат нови работни места, ја редуцираат корупцијата и ги подготвуваат 

македонските студенти за новата работна сила. Овие иницијативи го подобруваат 

квалитетот на животот и ја поддржуваат транзицијата на Македонија кон стабилна и 

просперитетна демократија. УСАИД обезбедува економска и хуманитарна помош во 

повеќе од 100 земји. За повеќе информации, посетете ја страницата 

http://macedonia.usaid.gov.  

 


